
विषय: सब्जियों की खेती पर कीटों का हमला
619. श्री राजकुमार धूतः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या सरकार को इस बात की जानकारी है कि महाराष्ट्र और देश के अन्य भागों में सब्जी उत्पादकों की फसलों पर नए तरह के कीट हमले कर रहे हैं, उनको अपनी फसलों के लिए निम्न कीमतें मिल रही हैं और उनकी निवेश लागत बढ़ती जा रही है जिससे किसानों में हताशा पैदा हो रही है;

(ख) यदि हां, तो तत्संबंधी ब्यौरा क्या है; और
(ग) महाराष्ट्र और देश के अन्य भागों में सब्जी उत्पादकों के हितों की रक्षा करने के लिए सरकार ने क्या सुधारात्मक उपाय किए हैं अथवा करने का विचार रखती है?
उत्‍तर
कृषि एवं किसान कल्याण मंत्रालय में राज्‍य मंत्री (श्री परषोत्‍तम रूपाला)
(क) एवं (ख): उपलब्‍ध रिपोर्टों के अनुसार, वर्ष 2014-15 के दौरान महाराष्‍ट्र, कर्नाटक, तेलंगाना, आंध्र प्रदेश तथा तमिलनाडु राज्‍यों से टमाटर, बैंगन इत्‍यादि जैसी सब्‍जियों में ‘साउथ अमेरिकन पिनवॉर्म’ (टूटा अब्‍सोल्‍यूटा) नामक कीट की रिपोर्ट मिली है।  
(ग):  कृषि, सहकारिता एवं किसान कल्‍याण विभाग ने देश भर में 35 केन्‍द्रीय समेकित कीट प्रबंधन केन्‍द्र (सीआईपीएमसी) स्‍थापित किए हैं। ये सीआईपीएमसी, अन्‍य बातों के साथ-साथ राज्‍य कृषि विभाग के साथ विस्‍तृत सर्वेक्षण, समय पर परामर्शिका का प्रसार, समीक्षा बैठकों का आयोजन, जैव-नियंत्रक एजेंट का वितरण तथा सब्‍जी कीटों के  प्रबंधन हेतु समेकित कीट प्रबंधन (आईपीएम) दृष्‍टिकोण पर किसानों को सुग्राही बनाने हेतु फार्मर्स फील्‍ड स्‍कूल (एफएफएम) आयोजित करते है। 

